ՀԻՄՆԱՎՈՐՈՒՄ
 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը
Նախագծի ընդունումը պայմանավորված է ՀՀ կառավարության և ՎԶՄԲ  «Համայնքների գյուղատնտեսական ռեսուրսների կառավարման և մրցունակության երկրորդ» վարկային ծրագրի պատշաճ իրականացումն ապահովելու անհրաժեշտությամբ: 
2. Ընթացիկ իրավիճակը և խնդիրները
[bookmark: _GoBack]«Համայնքների գյուղատնտեսական ռեսուրսների կառավարման և մրցունակության երկրորդ» վարկային ծրագրի շրջանակներում ՀՀ 2022 թվականի ՀՀ պետական բյուջեի մասին օրենքով նախատեսված են իրականացնել 11001 և 12001 միջոցառումները: 2022 թվականի բյուջետային հայտի ներկայացման ժամանակ ՀԳՌԿՄ 2-րդ ծրագիրը նախատեսվում էր ավարտել 2022թ ապրիլի 30-ին, սակայն ծրագրի իրականացման ժամկետը հետագայում երկարաձգվել է և նոր ժամկետ է սահմանվել 2022 թվականի հոկտեմբերի 31-ը: Հաշվի առնելով վարկային միջոցների չմասհանված մնացորդի առկայությունը և կոոպերատիվների կողմից գյուղատնտեսկան տեխնիկայի ձեռքբերման պահանջարկը, նորակառույց անասնաբուժական կենտրոնների համար սարքավորումներով և կահույքով ապահովելու անհրաժեշտությունը, ինչպես նաև ծրագրի շրջանակներում իրականացված որոշ մրցույթների իրականացման ժամկետների փոփոխման և գնումների պլանների վերանայման արդյունքում, ստանձնած պարտավորությունների կատարումը՝ անհրաժեշտություն է առաջացել ՀՀ էկոնոմիկայի նախարարության կողմից իրականացվող թիվ 1086. «Գյուղական ենթակառուցվածքների վերականգնում և զարգացում» ծրագրի 12001. «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի շրջանակներում տրանսֆերտների տրամադրում գյուղական ենթակառուցվածքների վերականգնման և/կամ զարգացման նպատակով» միջոցառմամբ ներգրավել լրացուցիչ 115,531.2 հազ. դրամ: 
Նախագծով առաջարկվում է վերոնշյալ գումարն հատկացնել նույն ծրագրի 11001. «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի համակարգում և ղեկավարում» միջոցառմամբ առկա չօգտագործված միջոցներից:
3. Կարգավորման նպատակը
Նախագծի ընդունման արդյունքում կօգտագործվեն վարկային միջոցները՝ ապահովելով ծրագրի առավել արդյունավետ իրականացումը և աջակցություն կցուցաբերվի գյուղատնտեսության զարգացմանը, կկատարվեն ՀԳՌԿՄ 2-րդ ծրագրով ստանձնած ֆինանսական պարտավորությունները: 
Ծրագրի «Պետական հատվածի կառույցների ուժեղացում» բաղադրիչի շրջանակներում մի շարք համայնքներում նախատեսվել են կառուցել կենդանիների հավաքատեղիներ, հետևաբար անհրաժեշտություն է առաջացել ավելացնել նաև «Շենքերի և շինությունների շինարարություն» հոդվածով ՀՀ կառավարության համաֆինանսավորման մասնաբաժինը։ 
Նախագծով առաջարկվում է 11001. «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի համակարգում և ղեկավարում» միջոցառմամբ հատկացված վարկային միջոցներից նվազեցնել 92,098.8 հազ. դրամ, համաֆինանսավորման միջոցներից՝ 23,432.4 հազ. դրամ, և միջւոցներն ուղղել թիվ 12001 «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի շրջանակներում տրանսֆերտների տրամադրում գյուղական ենթակառուցվածքների վերականգնման և/կամ զարգացման նպատակով» միջոցառմանը: Միաժամանակ տեղեկացվում է, որ 11001. «Համաշխարհային բանկի աջակցությամբ իրականացվող Համայնքների գյուղատնտեսական ռեսուրսների կառավարման և մրցունակության երկրորդ ծրագրի համակարգում և ղեկավարում» միջոցառմամբ նվազեցվող ֆինանսական միջոցները 2022 թվականի պետական բյուջեով վերականգնելու անհրաժեշտությունը բացակայում է:
4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակվել է ՀՀ էկոնոմիկային նախարարության կողմից:
6. Ակնկալվող արդյունքը
Որոշման նախագծի ընդունումով հնարավորություն կընձեռնվի ՀՀ էկոնոմիկայի նախարարության կողմից իրականացվող ՀԳՌԿՄ 2 ծրագրով ստանձնած ֆինանսական պարտավորությունների կատարմանը, շահառուներին կտրամադրվեն ևս թվով 26 գյուղատնտեսական տեխնիկա և սարքավորումներ, կկառուցվեն 13 հատ հովվի տնակներ և 20 հատ կենդանիների հավաքատեղիներ, ինչը կնպաստի գյուղատնտեսության զարգացմանը:
7. Իրավական ակտն ընդունելու կապակցությամբ պետական բյուջեում ծախսերի և եկամուտների ավելացումների կամ նվազեցումների մասին
Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի ավելացում կամ նվազեցում չի նախատեսվում: 
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6.1/ ռազմավարական փաստաթղթերի դրույթներից: 
Հանրապետության գյուղատնտեսության ոլորտում իրականացվող քաղաքականությունը նպատակաուղղված է գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային օգտագործմանը, պարենային անվտանգության բարձրացմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը:  



